
[bookmark: _GoBack]Սիրելի՛ հայ ժողովուրդ, սիրելի՛ մասիսցիներ,
Ի սրտե շնորհավորում եմ Հիսուս Քրիստոսի հրաշափառ Հարության տոնի առթիվ:
Հիսուս Քրիստոսի խաչելությունից և մահից հետո` երեկոյան, բարեպաշտ մարդիկ Նրա մարմինը իջեցրին խաչից և դրեցին վիմափոր գերեզմանի մեջ՝ փակելով մեծ քարով: Երեք օր հետո` կիրակի առավոտյան, յուղաբեր կանայք` Մարիամ Մագդաղենացին, Հակոբի մայր Մարիամը և Սողոմեն, գնացին գերեզման՝ անուշաբույր յուղերով օծելու Քրիստոսի մարմինը, սակայն զարմանքով տեսան, որ քարայրի մուտքի քարը հեռացված է, իսկ գերեզմանը` թափուր: Մինչ նրանք տարակուսում էին, երևացին երկու հրեշտակ և ասացին. «Ինչո՞ւ եք ողջին մեռելների մեջ փնտրում: Այստեղ չէ, այլ Հարություն առավ»:
Քրիստոսի հրաշափառ Հարությունը դարձավ մեր հավատի հիմքը, նոր կյանքի ճանապարհ՝ պայծառացած կենարար լույսով:
Սուրբ Զատիկը ուրախության տոն է: Թող միշտ ուրախություն, երջանկություն ու խաղաղություն լինի աշխարհասփյուռ բոլոր հայ օջախներում:
Քրիստոս հարյավ ի մեռելոց.
Օրհնյալ է Հարությունը Քրիստոսի:
